
দেছো তুমি বুকে স্থান,

সে করেছে মধু-পান,

কত ভাব! কত স্নেহ! কত গলাগলি লো!

এখন সে দিন গেছে গিয়াছে সকলি লো!



“দিনমণি প্রাণ-প্রিয়া,—

তুমি দিনমণি প্রাণ-প্রিয় লো!

তোমারে ভাসায়ে জলে,

পশিল সে অস্তাচলে,

লভিতে বিরাম সুধা হাসিয়া হাসিয়া লো।

ভেবে যারে আপনার,

গলে দিলে প্রেম-হার,

সে করিল পরিহার কিসের লাগিয়া লো?

এত অবিচার দেখে ফেটে যায় হিয়া লো।



“সখি! পুরুষের প্রাণ।–

আহা সখি! পুরুষের প্রাণ লো!—

থাকে না কাহারো বশে,

রসে না স্নেহের রসে,

দয়াহীন সুকঠিন পাষাণ সমান লো!

		 এই পাতা শেষ সম্পাদিত হয়েছে ১৫:৫১টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

